
આંબેડકર યુનિ.ને પ્રાદેશિક 
કેન્દ્ર માટે જમીનની ફાળવણી

ભાવનગરમાં 4 હજાર ચો.મી જમીન અપાઈ

અમદાવાદ | ડો. બાબાસાહેબ આંબેડકર ઓપન 
યુનિવર્સિટી(બીએઓયુ)ને પ્રાદેશિક કેન્દ્ર માટે ભાવનગર ખાતે 
જમીનની ફાળવણી કરવામાં આવશે. ભાવનગરમાં આ પ્રાદેશિક 
કેન્દ્ર માટે આશરે 4000 ચોરસ મીટર જમીન ફાળવાશે.

અાસપાસના જિલ્લાના વિદ્યાર્થીઓને લાભ
 યુનિવર્સિટીના કુલપતિ ડો. 

અમીબેન ઉપાધ્યાયે જણાવ્યું 
છે કે,‘ડો. બાબા સાહેબ  
આંબેડર ઓપન યુનિવર્સિટીના  
250થી વધારે  અભ્યાસ કેન્દ્રો 
ઉપરાંત રાજયભરમાં  પ્રાદેશિક 
કેન્દ્રોની સ્થાપના કરાઈ છે.  
યુનિવર્સિટીમાં  પાટણ,રાજકોટ, 
સુરત,કચ્છ, ભાવનગર, છોટા 
ઉદેપૂર સહિતના છ  પ્રાદેશિક કેન્દ્રો 
કાર્યરત છે.’

ગત જાન્યુઆરી 2021માં ડો 
બાબા સાહેબ આંબેડકર ઓપન 
યુનિવર્સિટી દ્વારા ભાવનગરના 

પ્રાદેશિક કેન્દ્રો  માટે જમીનની 
ફાળવણી માટે દરખાસ્ત મૂકવામાં 
આવી હતી. જેનો ભાવનગરના 
કલેક્ટર ડો. ગૌરાંગ ભાઈ મકવાણા 
તરફથી હકારાત્મક પ્રતિસાદ 
સાંપડયો છે.  તેમણે ભાવનગર 
યુનિવર્સિટીની બાજુમાં આવેલી 
જમીન શૈક્ષણિક હેતુ માટે તબદીલ 
કરવામાં આવી છે.

ઉલ્લેખનીય છે કે ભાવનગર 
પ્રાદેશિક કેન્દ્રનો લાભ ભાવનગર 
ઉપરાત તેમની આસપાસના  
તમામ જિલ્લાઓના વિદ્યાર્થીઓને 
મળી શકશે.

22 વર્ષના યુવકે 8 વર્ષની બાળાને ધાબે લઈ જઈ દુષ્કર્મ કર્યું હતું

બાળકીનાં માતા-પિતાને મારી નાખવાની ધમકી આપનાર 
આરોપીના પિતાને અદાલતે 2 માસની કેદની સજા ફટકારી

રામોલમાં બાળકી પર દુષ્કર્મ 
કરનારને 7 વર્ષની સખત કેદ
અમદાવાદ | રામોલમાં 8 વર્ષીય બાળકીને ધાબે લઇ દુષ્કર્મ કરનાર 22 વર્ષીય પ્રમોદ વર્માને એડિ.
સેશન્સ જજ પી.સી.ચૌહાણે દોષિત ઠરાવી 7 વર્ષની સખત કેદ અને રૂ.3 હજાર દંડનો આદેશ કર્યો 
છે. ફરિયાદી પતિ-પત્નીને જાનથી મારી નાખવાની ધમકી આપનાર પ્રમોદના પિતા રામવીર વર્માને 2 
માસની સજા ફટકારી છે. કોર્ટે ભોગ બનનાર બાળકીને 1 લાખ વળતર પેટે ચુકવવાનો નિર્દેશ કર્યો છે. 

રામોલમાં રહેતા પ્રમોદ 
વર્માએ 15 નવેમ્બર 2016ના રોજ 
સાંજે પાડોશમાં રહેતી 8 વર્ષીય  
બાળકીને ધાબે લઇ જઇને સૃષ્ટિ 
વિરુદ્ધનું કૃત્ય કરતાં ગભરાયેલી 
બાળકીએ પોતાના માતા-
પિતાને આ અંગેની જાણ કરવાનું  
કહેતાં આરોપીએ તેને અને તેના 
માતા-પિતાને જાનથી મારી 
નાખવાની ધમકી આપી હતી. 

બાલ્યાવસ્થામાં સૃષ્ટિ વિરુદ્ધના 
કૃત્યનો ભોગ બનેલી બાળકી 
ગુમસૂમ રહેતી હોવાથી માતાએ 
તેને પૂછતાં બાળકીએ સમગ્ર 
ઘટનાની જાણ કરી હતી. 

આથી બાળકીના માતા-પિતા 
પ્રમોદના ઘરે ગયા, તો પ્રમોદ અને 
રામવીરે પોલીસમાં જાણ કરશો 
તો જાનથી મારી નાખવાની ધમકી 
આપી હતી. બાળકીની માતાએ 

આરોપી પિતા-પુત્ર વિરુદ્ધ રામોલ 
પોલીસ સ્ટેશનમાં ફરિયાદ નોંધાવી 
હતી. 

રામોલ પોલીસે આરોપી સામે 
કોર્ટમાં ચાર્જશીટ કર્યું હતું. આ 
કેસ ચાલી જતાં સરકારી વકીલ 
વિજયસિંહ ચાવડાએ દસ્તાવેજી 
પુરાવા અને સાક્ષીઓ તપાસી 
આરોપીને સખતમાં સખત સજા 
ફટકારવાની રજૂઆત કરી હતી.

‘તું મને કહેનારો કોણ’ તેમ કહી ઝઘડો કર્યો

અમદાવાદ | નરોડામાં નીચે પડી ગયેલા એક્ટિવા ચાલકે સલાહ 
આપનાર યુવકને માર મારી જાતિ વિષયક ગાળો બોલી યુવકને 
માથામાં ઇંટ મારી હતી. પોલીસે આરોપી કુલદિપસિંહ વાઘેલા, 
પ્રદ્યુમન રહેવાર સહિત 3 સામે ગુનો નોંધી તપાસ આદરી છે. 

નરોડામાં નીચે પડી ગયેલા ટુ વ્હીલરચાલકે સલાહ 
આપનાર યુવકને જાતિવિષયક ગાળો આપી માર્યો

સલાહ આપવા આવેલા 
યુવકને માથામાં ઈંટ મારી

નરોડા આગમન રેસિડેન્સીમાં 
રહેતા 28 વર્ષીય જયેશ પરમાર 
રાતે એટીએમમાંથી રૂપિયા  
ઉપાડવા ગયા હતા. એ  
દરમિયાન પાછળ આવતો એક 
એક્ટિવાચાલક નીચે પડી જતા, 
જયેશે તેની પાસે જઇને કહ્યું કે, 
ભાઇ જોઇને ચલાવો ને, આ 
સાંભળી એક્ટિવાચાલકે ભડકીને 
કહ્યું કે, તું મને કહેનારો કોણ? તારું 
નામ શું છે? 

જયેશે પોતાનું નામ-સરનામું 

જણાવતાં એક્ટિવાચાલેકે જયેશને 
જાતિ વિષયક ગંદી ગાળો બોલી, 
માર્યો હતો.

દરમિયાન બીજા બે યુવકોએ 
ત્યાં આવી જયેશને ‘તું હલકી 
જાતવાળો અમારી સામે બોલી કેમ 
શકે?’ તેમ કહીને જયેશને માથામાં 
ઇંટ મારી હતી. લોકો ભેગા થઇ 
જતાં ત્રણેય જણાં ભાગી ગયા હતા. 
દરમિયાન ઘટના સ્થળે આવેલા 
જયેશના મિત્રો તેને સારવાર અર્થે 
સિવિલમાં લઇ ગયા હતા.

કપડાં સૂકવવા ગયેલા 
યુવકને કરંટ લાગતાં મોત

ક્રાઈમ રિપોર્ટર | અમદાવાદ

નિકોલમાં કપડાં સુકવતી વખતે 
કરંટ લાગતા એક યુવકનું મોત 
નિપજયુ હતું. નિકોલમાં મનોહર 
એપાર્ટમેન્ટમાં રહેતો હર્ષિલ 
હરિતભાઈ ત્રિવેદી ( ઉ.વ.25) 
ગઈ તા 16 મીના રોજ રાતના 8.30 
વાગે કપડા સુકવવા માટે પોતાના 
ઘરની ગેલેરીમાં ગયો હતો. જ્યાં  
લોખંડના તાર પર કપડા સુકવવા 
જતા તેને વીજકરંટ લાગ્યો હતો. 
તેને સારવાર માટે હોસ્પિટલ લઈ 
જવાયો હતો. જ્યાં ફરજ પરના 
તબીબે તેને મૃત જાહેર કર્યો હતો.

સરખેજની વિવાદિત જમીન 34 વર્ષ પહેલા જ ખરીદાઈ હોવાનો દાવો
ઇન્ફ્રા રિપોર્ટર | અમદાવાદ

સરખેજ રેલવે ક્રોસિંગ પાસે આવેલી 
8 હજાર વાર જેટલી જમીન 34 વર્ષ 
પહેલા જ અહેમદ અલ્લારખા પટેલ 
દ્વારા ખરીદવામાં આવી હોવાનો 
દાવો કર્યો છે અને જણાવ્યું છે કે, 
ફરિયાદી પ્રણવ હરીશકુમાર શેઠે 
33 વર્ષ બાદ ફરિયાદ દાખલ કરી 

છે. એટલું જ નહી પણ અહેમદ 
અલ્લારખા પટેલ સામે કરાયેલી લેન્ડ 
ગ્રેબિંગ એક્ટ હેઠળની ફરિયાદને 
ગુજરાત હાઇકોર્ટે ગત 12મી 
ફેબ્રુઆરી 2021ના રોજ સ્ટે આપ્યો 
છે. તે સમયે હાઇકોર્ટે રાજ્ય સરકાર 
પાસે બંધ કવરમાં જવાબ રજૂ કરવા 
આદેશ આપ્યો હતો. નોંધનીય છેકે, 
અહેમદ અલ્લારખા પટેલે હાઇકોર્ટ 

સમક્ષ કરેલી પિટિશનમાં  પણ એવો 
દાવો કર્યો છેકે, જગ્યાનો કબજો 
તેઓ છેલ્લા 34 વર્ષથી ધરાવે છે 
તેમજ આ જમીન તેમણે ખરીદેલી છે 
તે રજીસ્ટર્ડ લખાણો છે, ચેકથી પેમેન્ટ 
આપેલા હોવાની રજૂઆત કરાઈ 
હતી. જેને ધ્યાને લઇ હાઇકોર્ટે આ 
કેસમાં તેમને રિમાન્ડ પરથી મુક્ત 
કરવા પણ આદેશ આપ્યો હતો.

ફાયર NOC વગરના 346 
એકમોને નોટિસ ફટકારાઈ

અત્યાર સુધીમાં ફાયર NOC વગરનાં 1178 બિલ્ડિંગને નોટિસ

અમદાવાદ | શહેરમાં ફાયર એનઓસી નહી ધરાવતાં વધુ 346 બિલ્ડિંગને મ્યુનિ.એ નોટીસો 
પાઠવી છે. શહેરમાં ફાયર એક્ટ હેઠળ શહેરની વિવિધ બિલ્ડિંગ માટે ફાયર એનઓસી મેલવી 
લેવી આવશ્યક છે. જોકે તેમ છતાં ચોક્કસ બિલ્ડિંગ દ્વારા હજુ પણ તેમના ફાયર એનઓસી 
રીન્યુ નહીં કરાવ્યા હોવાનું જાણવા મળે છે. 

હાઈકોર્ટના આદેશ બાદ તંત્ર એક્શનમાં: NOC નહીં લેનાર 
બિલ્ડિંગ સામે સીલિગ સહિતની કાર્યવાહી કરવા ચીમકી

છેલ્લા કેટલાક દિવસથી ફાયર 
બ્રિગેડ દ્વારા હાથ ધરાયેલી ઝુંબેશ 
હેઠળ અત્યાર સુધીમાં 1178 જેટલાં 
બિલ્ડિંગને ફાયર એનઓસી આપી 
દેવામાં આવી છે. જે બિલ્ડિંગ પૈકી 
346 જેટલી બિલ્ડિંગને આજે નોટીસ 
ઇસ્યુ કરવામાં આવી છે. તેમને 
તત્કાલ ફાયર એનઓસી મેળવી 
લેવા માટે આદેશ આપવામાં આવ્યો 
છે. તેમજ જો આ બિલ્ડિંગ ફાયર 

એનઓસી નહી મેળવે તો તેમની 
સામે કાયદાકીય જોગવાઇ હેઠળ 

સીલિંગ સહિતની કાર્યવાહી હાથ 
ધરવામાં આવશે તેવી સ્પષ્ટ સમજ 
આપવામાં આવી છે. 

શહેરમાં અનેક બિલ્ડિંગો ફાયર 
એનઓસી રીન્યુ નહી કરાવતાં 
હોવાની તેમજ ફાયર એનઓસી 
નહી ધરાવતાં હોવા મામલે 
હાઇકોર્ટમાં થયેલી રિટમાં થયેલા 
આદેશ બાદ મ્યુનિ. તંત્ર દ્વારા 
આક્રમક ઝુંબેશ હાથ ધરી છે. 

કોને કેટલી નોટિસ
બિલ્ડિંગનો	શુક્રવારની	અત્યાર સુધી 	
પ્રકાર	ન ોટિસ	ન ોટિસ
સ્કુલ	 157	 731
હોસ્પિટલ	 87	 192
હાઇરાઇઝડ	 102	 255
કુલ	 346	 1178

Email your CV on

finance@vishalcottex.com

Work Timings
9:30am. to 7:30pm.

OPERATIONS

EXECUTIVE

• Good Command & Written

Communication in Hindi &

English Negotiation•

• Liasioning & follow up expert

• Exp. on Transportation Matters

• Sound at MS Excel & Word

VACANCY For

અમદાવાદમાં 2 દિવસ મધ્યમથી ભારે 
વરસાદની શક્યતા, 21 જૂન પછી બફારો
શહેરનું મહત્તમ તાપમાન 5 ડિગ્રી ઘટીને 33.3 ડિગ્રી નોંધાયું, અપર સાયક્લોનિક સિસ્ટમ સક્રિય

ભાસ્કર ન્યૂઝ | અમદાવાદ

દક્ષિણ પશ્ચિમ મોનસૂન આગળ 
વધતા શુક્રવારે રાજ્યના 
મોટાભાગના વિસ્તારોમાં સક્રિય 
થયું છે. જ્યારે શનિવારે સૌરાષ્ટ્રના 
લગભગ તમામ વિસ્તારોમાં 
સક્રિય થવાની સાથે રાજ્યભરમાં 
ચોમાસુ સક્રિય થઈ જશે. વધુમાં 
હાલ ઉત્તર ગુજરાત અને તેને 
અડીને આવેલા રાજસ્થાન 
સહિતના વિસ્તારોમાં અપર એર 
સાયક્લોનિક સર્ક્યુલેશન સિસ્ટમ 
સક્રિય થઈ છે જેના પગલે 19 અને 
20 જૂન દરમિયાન અમદાવાદ 
સહિત રાજ્યના અનેક વિસ્તારોમાં 
મધ્યમથી ભારે વરસાદી ઝાપટા 

પડવાની શક્યતા છે. 21 જૂન બાદ 
વરસાદની શક્યતા ઓછી થતા 
અમદાવાદ સહિત રાજ્યભરમાં 
લોકોને બફારો સહન કરવાનો 
વારો આવે તેવી શક્યતા છે.

દક્ષિણ પશ્ચિમ મોનસૂન સતત 
આગળ વધતા શુક્રવારે ડીસા સુધી 
તેમજ સૌરાષ્ટ્રમાં જૂનાગઢ સુધી 
પહોંચી ગયું છે. શુક્રવારે રાજ્યમાં 
સૌથી વધુ તાપમાન 38.4 ડિગ્રી 
સાથે ડીસા ખાતે વધુ ગરમી 
અનુભવાઈ હતી. અમદાવાદનું 
મહત્તમ તાપમાન સામાન્ય કરતા 
5 ડિગ્રી ઘટીને 33.3 ડિગ્રી તેમજ 
લઘુતમ તાપમાાન સામાન્ય કરતા 
1.2 ડિગ્રી ઘટીને 26.0 ડિગ્રી 
નોંધાયું હતું.શહેરમાં શુક્રવારે વાતાવરણમાં પલટો આવતા આકાશમાં ધુમ્મસ છવાઈ ગયું હતું.

